
Lawatan penanda aras
PKA UPM ke MITASA

ITASA sering kali menjadi bahan rujukan

kesatuan-kesatuan lain dalam bidang

pengurusan dan pentadbiran kesatuan

mahupun penjagaan kebajikan ahli. Ini
membawa langkah Persatuan Pegawai Akademik Universiti
Putra Malaysia (UPM) yang diwakili oleh Presidennya,
Profesor Dr Jalila Abu dan Setiausaha Kehormat, Dr
Sharifah Norkhadijah Syed Ismail hadir bagi membuat
lawatan penanda aras ke MITASA, 29 Ogos lalu.

Lawatan ini adalah bertujuan untuk ke arah penubuhan
kesatuan sekerja di UPM. Menyambut kehadiran mereka
ialah Presiden MITASA, Encik Saharuddin Lin, Timbalan
Presiden MITASA, Encik Mohd Amirul Akhbar Mohd
Zulkifli, Setiausaha, Prof Madya Dr Faridah Hussain,
Bendahari, Ts Nor Azlin Rosli dan Exco Undang-Undang,
Dr Adlan Abdul Razak.

Pertemuan selama dua jam tersebut banyak membincangkan
dan memperincikan mengenai langkah-langkah yang perlu
dilakukan untuk menubuhkan sebuah kesatuan selain cara
untuk mempromosikan penyertaan ahli.

Presiden MITASA, Encik Saharuddin Lin memberitahu,
cadangan penubuhan itu wujud apabila pihak UPM
menghadiri salah satu program anjuran MITASA dan
Jabatan Hal Ehwal Kesatuan Sekerja (JHEK) pada tahun lalu.

“Di dalam program berkenaan, mereka tertarik untuk
menubuhkan kesatuan kerana semua sedia maklum

kesatuan berbeza dengan persatuan. Pihak MITASA
telah memberi makluman beberapa perkara ke arah
penubuhan sebuah kesatuan.

“Antaranya ialah perlunya menubuhkan jawatankuasa
penaja yang terdiri daripada ahli-ahli persatuan
sendiri yang sudah sedia ada. MITASA menyarankan
persatuan sedia ada tidak dibubarkan ia adalah
kerana kesatuan hanya menerima keahlian dari

gred 45 hingga 56 sahaja. Oleh yang demikian,
mereka yang berjawatan profesor masih boleh
bernaung di bawah persatuan sedia ada.

“MITASA juga memberikan cadangan untuk
menarik kehadiran ahli ke Mesyuarat Agung, selain
itu MITASA juga menyediakan contoh-contoh
borang seperti borang pencalonan, undi sulit, notis
dan tempoh-tempoh yang perlu dipatuhi ke arah
penubuhan sebuah kesatuan.

“MITASA juga turut menasihatkan untuk membuat
draf perlembagaan bagi diluluskan dalam Mesyuarat
Agung pertama. MITASA juga menyarankan diadakan
Mesyuarat Agung Tri-Tahunan.

“Ini adalah selaras dengan amalan dalam Kongres
Kesatuan Pekerja-pekerja Di Dalam Perkhidmatan
Awam (CUEPACS) sendiri. Mitasa juga menyarankan
supaya kesatuan yang akan ditubuhkan ini bernaung
di bawah CUEPACS,” katanya.



aitan akses terhadap MITASA, ahli-ahli boleh mengikuti kami
“di platform media sosml MITASA dengan mengimbas kod QR yang disediakan seperti
Tiktok, Facebook, Instagram dan Twitter. Bersama ini juga disertakan kod QR
untuk pendaftaran sebagai ahli dan borang aduan untuk ahli yang memerlukan.

